
Durga Chandrakala Stuti 
 

vēdhōharī śvarastutyāṃ vihartrīṃ vindhya bhūdharē । 

haraprāṇēśvarīṃ vandē hantrīṃ vibudha vidviṣām ॥ 1 ॥ 

abhyarthanēna sarasīruha sambhavasya 

tyakt vōditā bhagavada kṣipidhānalīlām । 
viśvēśvarī vipada pākamanē purastāt 

mātā mamāstu madhukaiṭa bhayōr nihantrī ॥ 2 ॥ 

prāṅ nirjarēṣu nihatair nijaśakti lēśaiḥ 

ēkībhavad bhirudi tā'khilalōka guptyai । 
sampanna śastra nikarā cha tadāyu dhasthaiḥ 

mātā mamāstu mahiṣāntakarī purastāt ॥ 3 ॥ 

prālēyaśaila tanayā tanukānti sampat 

kōśōditā kuvalayachCha vichāru dēhā । 
nārāyaṇī namada bhīpsita kalpavallī 

suprīti māvahatu śumbha niśumbha hantrī ॥ 4 ॥ 

viśvēśvarīti mahiṣāntakarīti yasyāḥ 

nārāyaṇītyapi cha nāmabhiraṅkitāni । 
sūktāni paṅkaja bhuvā cha surarṣibhiścha 

dṛṣṭāni pāvakamukhaiścha śivāṃ bhajē tām ॥ 5 ॥ 

Utpatti daityahanana stavanātmakāni 

saṃrakṣakāṇyakhila bhūtahitāya yasyāḥ । 
sūktānya śēṣa nigamānta vidaḥ paṭhanti 

tāṃ viśvamāta ramajasra mabhiṣṭavīmi ॥ 6 ॥ 

yē vaiprachitta punarutthita śumbhamukhyaiḥ 

durbhikṣa ghōra samayēna cha kāritāsu । 
āviṣ kṛtās trijaga dārtiṣu rūpabhēdāḥ 

tairambikā samabhirakṣatu māṃ vipadbhyaḥ ॥ 7 ॥ 

sūktaṃ yadīyamaravindabhavādi dṛṣṭaṃ 

āvartya dēvyanupadaṃ surathaḥ samādhiḥ । 
dvāvapyavāpa turabhīṣṭa mananya labhyaṃ 

tāmādi dēva taruṇīṃ praṇamāmi mūrdhnā ॥ 8 ॥ 

māhiṣmatī tanubhavaṃ cha ruruṃ cha hantuṃ 

āviṣ kṛtair nijarasādava tārabhēdaiḥ । 
aṣṭādaśā hatana vāhata kōṭi saṅkhyaiḥ 

ambā sadā samabhirakṣatu māṃ vipadbhyaḥ ॥ 9 ॥ 

ētachcharitramakhilaṃ likhitaṃ hi yasyāḥ 

sampūjitaṃ sadana ēva nivēśitaṃ vā । 
durgaṃ cha tārayati dustara mapyaśēṣaṃ 

śrēyaḥ prayachChati cha sarvamumāṃ bhajē tām ॥ 10 ॥ 

yatpūjana stuti namaskṛti bhirbhavanti 

prītāḥ pitāmaharamēśaharās trayō'pi । 
tēṣāmapi svakaguṇair dadatī vapūṃṣi 

tāmīśvarasya taruṇīṃ śaraṇaṃ prapadyē ॥ 11 ॥ 

kāntāra madhya dṛḍha lagna tayā'vasannāḥ 

magnāścha vāridhi jalē ripubhiścha ruddhāḥ । 
yasyāḥ prapadya charaṇau vipadastaranti 

sā mē sadā'stu hṛdi sarva jagat savitrī ॥ 12 ॥ 

bandhē vadhē mahati mṛtyu bhayē prasaktē 

vittakṣayē cha vividhē ya mahōpa tāpē । 
yat pāda pūjana miha pratikāra māhuḥ 

sā mē samasta jananī śaraṇaṃ bhavānī ॥ 13 ॥ 

 
bāṇā sura prahita pannaga bandhamōkṣaḥ 

tadbāhu darpa dalanāduṣayā cha yōgaḥ । 
prādyumninā drutamalabhyata yatprasādāt 

sā mē śivā sakalamapya śubhaṃ kṣiṇōtu ॥ 14 ॥ 

 
pāpaḥ pulastya tanayaḥ punarutthitō māṃ 

adyāpi hartumayamāgata ityudītam । 
yatsēvanēna bhayamindirayā'vadhūtaṃ 

tāmādi dēva taruṇīṃ śaraṇaṃ gatō'smi ॥ 15 ॥ 

 
yaddhyānajaṃ sukhamavāpya manantapuṇyaiḥ 

sākṣātta machyuta parigrahamāśvavāpuḥ । 
gōpāṅganāḥ kila yadarchana puṇyamātrāḥ 

sā mē sadā bhagavatī bhavatu prasannā ॥ 16 ॥ 

 
rātriṃ prapadya iti mantravidaḥ prapannān 

udbōdhya mṛtyu vadhimanya phalaiḥ pralōbhya । 
buddhvā cha tadvi mukhatāṃ pratanaṃ nayantīṃ 

ākāśamādijananīṃ jagatāṃ bhajē tām ॥ 17 ॥ 

 

dēśakālēṣu duṣṭēṣu durgāchandrakalāstutiḥ । 

sandhyayōranu sandhēyā sarvāpadvi nivṛttayē ॥ 18 ॥ 

iti śrīmadapayyadīkṣitavirachitā durgāchandrakaḻāstutiḥ ॥ 


